
УДИРТГАЛ

Судалгааны ажлын үндэслэл

Хүн амыг өндөр идэвхтэй, гаж нөлөө багатай эм

бэлдмэлээр хангах асуудал нь эрүүл мэндийн салбарын чухал

асуудлуудын нэг юм. Орчин үеийн дэлхий нийтийн хандлага нь

нийлэгжлийн аргаар гарган авсан эмнээс илүү ургамал,

амьтан, байгалийн гаралтай бэлдмэлүүдийг хэрэглэх

сонирхолтой болж байна.

Манай оронд 2070 гаруй дээд ургамал ургадагаас 600

гаруйг нь ардын уламжлалт болон анагаах ухааны эмчилгээнд

хэрэглэж байна(45). Монгол орны цаг агаарын байдал, хоол

тэжээлийн онцлог байдлаас шалтгаалж хоол шингээх эрхтэн

тогтолцооны өвчин хүн амын нас баралтын шалтгаанд

тэргүүлэх 5 өвчний 4-р байрыг зэзэлж байна(10). Уг

өвчлөлийн эмгэг жамын онцлогт тохирсон үйлдэлтэй, гаж

нөлөө багатай ургамал, амьтан, эрдсийн гаралтай эмийн

бэлдмэл гарган авах асуудал чухлаар тавигдаж байна.

Манай орон хоол шингээх эрхтэн тогтолцооны өвчинд

хэрэглэгддэг эмийн ихэнхийг импортоор авч хэрэглэдэг. Хоол

шингээх эрхтний үйл ажиллагааны хямрал, суулгалт, нарийн

бүдүүн гэдэсний үрэвсэл, ходоод, дээрх гэдэсний шархлаат

үрэвслийг эмчлэх зориулалттай импортын эмийг орлуулах

өндөр идэвхтэй ургамлын гаралтай эх орны бэлдмэл гарган

авах, нэр төрлийг олшруулах, одоо хэрэглэж байгаа эмийн

хэлбэрийг боловсронгүй болгох нь эм зүйн салбарын чухал

асуудлын нэг юм. Энэ асуудлыг шийдвэрлэхэд хувь нэмэр

болох зорилгоор Пагдгар бадаанаас эмийн бэлдмэл гарган

авахыг зорьсон юм.

Пагдгар бадаан-Вегдепїа сгава110114 Г.Ргїїзсї нь

Сэрдгийн овогт хамаарагдах урт махлаг, бүдүүн салаалсан

хэвтээ үндэслэг иш бүхий олон наст өвслөг ургамал юм. Навч

нь том зузаавтар арьсархаг, хар ногоон өнгөтэй ба намар



Пагдгар бадаанаас хүүхдийн эмийн хэлбэр гарган авах

технологийн судалгаа 2004 он
Бэл у гт пойсппЫЫ

улаан өнгөтэй болдог. Үндэс орчмын ороодост цугларсан

навчис нь цасан дор өвөлждөг(9,21,27).

Пагдгар бадаан (Вегдеплїа сгава1ї113011а Г1.Ег1Ё5сЛ)-ыг

уламжлалт анагаах ухаанд амьсгалын замын хурц болон архаг

үрэвсэлт өвчнүүд, үе мөчний өвчин, ханиад, ларингит, амны

хөндийн үрэвсэлт өвчин, эмэгтэйчүүдийн өвчнийг анагаах

практикт хэрэглэдэг байсны зэрэгцээ хоол шингээх эрхтэн

тогтолцооны үрэвсэлт болон суулгалт өвчнүүдэд өргөн

хэрэглэсээр ирсэн байна(4,9,26).

Пагдгар бадаан нь Монгол орны Хэнтий, Төв, Сэлэнгэ,

Архангай, Баян-Өлгий, Хөвсгөл аймгийн нутгуудад элбэг

ургадаг арвин нөөцтэй ургамал юм(4,9,24,27).

Пагдгар бадааны химийн бүрэлдэхүүнд фенолт нэгдлүүд

голлох ба үндэслэг ишинд нь пирогаллын бүлгийн аргаах

бодис 15-258, арбүтин 13-228, изокумарин-бергенин, их

хэмжээний цардуул, сахар агуулагдана. Навчинд нь аргаах

бодис 10-238, зарбутин 8-128 чөлөөт гидрохинон 2-48

агуулагдана. Бадааны үрэвслийн эсрэг үйлдэл нь түүнд их

хэмжээтэй агуулагдах арбутин, аргаах бодистой холбоотой

байдаг байна(9,21,26,27,33).

Орчин үед бадааны үндэс ба үндэслэг ишнээс ханд,

хандмал, шахмал эм гарган авч хоол шингээх эрхтний үйл

ажиллагааны хямрал, суулгалт, 12 хүруу гэдэс, нарийн,

бүдүүн гэдэсний үрэвсэлт өвчин, амны хөндийн үрэвсэлт

өвчин, эмэгтэйчүүдийн умайн хүзүүний үрэвсэл,

түлэгдэлтэнд, навчны ханд, идээшмэлийг нь бөөр шээсний

замын өвчинд түс тус хэрэглэж байна(4,9,27,37,44).

Манай оронд пагдгар бадаанаас бадааны шахмал болон

“бадглюмицетин” шахмал эм бэлтгэн хэрэглэж байгаа бөгөөд

эдгээр нь хоол шингээх эрхтэн тогтолцооны өвчнүүд болон

суулгалт өвчинд хэрэглэгддэг аргаах үйлдэл бүхий бэлдмэл

бөгөөд насанд хүрэгчдэд хэрэглэхэд тохиромжтой.

Бага насны хүүхдүүдийн дунд хоол шингээх эрхтэн

тогтолцооны өвчин ялангуяа суулгалт өвчин нилээд элбэг

тохиолддог бөгөөд хүүхдэд хэрэглэхэд тохиромжтой эм

бэлдмэл ховор байдаг. Хүүхдийн эмийн хэлбэр нь аятайхан

амт, үнэртэй, гаднаас нь харахад тааламжтай сэтгэгдэл

төрүүлдэг, хүүхдийн сэтгэхүйд сөргөөр нөлөөлөлдөггүй,

эмчилгээний өндөр идэвхтэй, гаж нөлөө багатай, хүүхдэд

хэрэглэхэд хялбар, тохиромжтой байх шаардлагатай.

Бадааны шахмал болон “бадглюмицетин” шахмал эмүүд нь

аргүүн гашуун амттай, хүүхдэд шууд хэрэглэхэд тохиромж

муутай байдаг. Мөн бадглюмицетины шахмал эмийн найрлаганд

левомицетин агуулагддаг тул бага насны хүүхдэд хэрэглэх

боломжгүй юм.

Үүнээс үндэслэн пагдгар бадаанаас суулгалт болон хоол

шингээх эрхтэн тогтолцооны өвчний үед хэрэглэх хүүхдийн

эмийн хэлбэр бэлтгэх шаардлагатай байгаа юм.

Сүдалгааны ажлын зорилго

Хоол шингээх зэрхтэн тогтолцооны хямрал, суулгалт

өвчинд хэрэглэх ургамлын гаралтай, өндөр идэвхтэй, гаж

нөлөө багатай, хүүхдийн эмийн хэлбэр гарган авахад

судалгааны ажлын зорилго оршино.

Сүдалгааны ажлын зорилт

1.Бадааны түүхий эдээс өтгөн ханд гарган авах технологийн

горимыг боловсруулах

1.1.Тохирох хандлагчийг сонгох

1.2.Түүхий эдийн жижиглэлтийн зэргийг тогтоох

1.3. Хандлах аргыг сонгох

1.4. Өтгөн ханд үйлдвэрлэх технологийг боловсруулж,

чанарыг стандартчилах

2.Өтгөн хандыг хүүхдэд хэрэглэхэд тохиромжтой эмийн

хэлбэрт оруулах технологийг боловсруулах, чанарын

шалгуурыг тогтоох

2.1. Өтгөн хандыг хүүхдэд хэрэглэхэд тохиромжтой

эмийн хэлбэрт оруулах технологийн схемийг

боловсруулах

2.2. Бадааны сиропын тогтвортой чанарыг шалгаж,

хадгалах горимыг тогтоох

Сүдалгааны ажлын шинэлэг тал

Пагдгар бадаанаас хүүхдийн эмийн хэлбэр гарган авах

сүдалгааны ажлын шинэлэг тал нь эх орны эмийн ургамлын

нөөцийг ашиглан хоол шингээх эрхтэн тогтолцооны хямрал,

суулгалт өвчний үед хүүхдэд хэрэглэх эмийн хэлбэрийг анх

удаа бэлтгэсэн бөгөөд бэлтгэх технологийн аргыг

боловсруулан, оновчтой найрлагыг тогтоож, технологийн

процесст нөлөөлөх хүчин зүйлүүдийг судалж, чанарыг шалгах

шалгуурыг тогтоосон юм.

Ургамлын нөөц хамгаалах зорилгоор түүхий эдээр зөвхөн

үндэс бус навчийг нь ашиглан, ялангуяа хаягдал хэмээн үзэж

их хэмжээгээр хаягдаж байсан хар навчийг нь ашиглах

боломжтойг тогтоож, хаягдалгүй технологийг боловсрууллаа.

Үндэс ба үндэслэг ишний түүхий эдийн тохирох

жижиглэлтийн зэрэг, хандлагч, хандлах аргыг сонгох

судалгааг давтан хийж, ногоон ба хар навчны түүхий эдийн

тохирох жижиглэлтийн зэрэг, хандлагч, хандлах аргыг анх

удаа тогтоож, тэдгээрээс өтгөн ханд бэлтгэх технологийг

боловсрууллаа.

Судалгааны ажлын практик ач холбогдол

Эх орны эмийн ургамлын нөөцийг ашиглан ургамлын

гаралтай, гаж нөлөө багатай, үйлчлэх идэвх өндөртэй эмийн

нэр төрлийг нэмэгдүүлэх, импортын эмийг орлуулах ач

холбогдолтой.

Бидний боловсруулсан хүүхдийн эмийн хэлбэр болох

бадааны сиропыг бэлтгэх технологи нь үйлдвэрлэлд

нэвтрүүлэх бүрэн боломжтой бөгөөд бага насны хүүхдүүдийн

дунд элбэг тохиолддог хоол шингээх эрхтэний хямрал,

суулгалт өвчинд хэрэглэхэд тохиромжтой болсон юм.

Түүнчлэн түүхий эдээр зөвхөн үндэс төдийгүй навчийг

нь ашиглан ургамлын нөөц хамгаалах хаягдалгүй технологийг

боловсруулсан нь практикийн хувьд нилээд ач холбогдолтой

юм.

Сүдалгааны ажлын үр дүнг

хэлэлцүүлсэн байдал

1.Бадааны эмийн хэлбэрийг боловсронгуй болгох асуудалд.

ЭМШУИС-ийн ууган захирал, эрүүлийг хамгаалахын гавьяат

ажилтан, анагаахын шинжлэх ухааны доктор, профессор

Д.Балдандоржийн мэндэлсний 80 жилийн ойд зориулсан эрдэм

шинжилгээний бага хурлын илтгэлийн

хураангуй.УБ.2003.х.11-15.

2.Бадааны шахмал эмийн хэлбэрийг боловсронгүй болгох

судалгаа. Эм зүйн сургууль. Эрдмийн бага чуулган-2004. -

УБ.Х.39-40

3.Бадааны шахмал эмийн хэлбэрийг боловсронгүй болгох

судалгааны дүн. ЭМШУИС, магистрант, докторантын “”Эрдэм-

2004” эрдэм шинжилгээний ажлын хураангүй.УБ.2004.х.24-

25.

4.Шүд цоорол, амны хөндийн үрэвсэлт өвчний үед хэрэглэх

үрэвслийн эсрэг, эрдэсжүүлэх эмийн бэлдмэл гарган авах

судалгаа.- АУИС. Эрдмийн чуулган-45.УБ.2003.х.130-132.

